
Հաշվի առնելով անդրազգային հանցավորության, մասնավորապես՝ դրա կազմակերպված ձևերի ծավալները և միտումները, ինչպես նաև հանցավորության դեմ պայքարում համագործակցություն ծավալելու և ամրապնդելու անհրաժեշտությունը և հանցագործությունների կանխարգելման, բացահայտման և այդ հանցագործությունները կատարած անձանց նույնականացման ոլորտում Հայաստանի Հանրապետության և Սերբիայի Հանրապետության համատեղ ուժերի համակարգման կարևորությունը՝ սույն Համաձայնագրի կնքումը հնարավորություն կընձեռնի խթանել նշված ոլորտներում իրականացվող աշխատանքների արդյունավետության բարձրացումը։
«Հայաստանի Հանրապետության և Սերբիայի Հանրապետության միջև հանցավորության դեմ պայքարի մասին» համաձայնագիր կնքելու աշխատանքները ՀՀ ոստիկանության նախաձեռնությամբ մեկնարկել են դեռևս 2016թ., սակայն համաձայնագրի կնքման ներպետական ընթացակարգերի իրականացումից հետո սերբական կողմին փոխանցելուց հետո համաձայնագրի կնքումը ավարտի չի հասցվել։
Կողմերի միջև համագործակցությունը կիրականացվի ահաբեկչության և դրա ֆինանսավորման, կյանքի և առողջության դեմ ուղղված հանցագործությունների, մարդկանց թրաֆիքինգի, թմրամիջոցների և հոգեմետ նյութերի ապօրինի շրջանառության, երեխաների նկատմամբ սեռական բռնության, անօրինական ներգաղթի և փոխադարձ հետաքրքրություն ներկայացնող այլ ոլորտներում։ Համագործակցություն կիրականացվի նաև վիճակագրական տվյալների և Կողմերի իրավական ակտերի, համատեղ գիտական փորձերի փոխանակման, այդ թվում՝ որակավորման բարձրացման դասընթացների, խորհրդակցությունների և սեմինարների միջոցով։
  	Ելնելով վերոգրյալից և առաջնորդվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով` ՀՀ ՆԳ նախարարությունը նպատակահարմար է համարում «Հայաստանի Հանրապետության կառավարության և Սերբիայի Հանրապետության կառավարության միջև հանցավորության դեմ պայքարում համագործակցության մասին» համաձայնագրի կնքումը։
Համաձայնագրի կնքումը բխում է Հայաստանի Հանրապետության կառավարության 2024թ. դեկտեմբերի 19-ի N 2045-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների 7-րդ  կետի (Եվրոպական երկրների և Եվրոպական միության հետ երկկողմ և բազմակողմ համագործակցության ընդլայնում՝ Հայաստան-ԵՄ Համապարփակ և ընդլայնված գործընկերության համաձայնագրի (ՀԸԳՀ) և այլ փաստաթղթերի հիման վրա) նպատակից։ 

     

  ՀՀ ներքին գործերի 

